Beste Voornemende Eerstejaar…
Ek wil eerstens net myself voorstel. My naam is Nico Groenewald, ’n derdejaars Chemiese Ingenieurswese student wat reeds drie jaar op Goldfields woon. Volgende jaar sal my vierde jaar hier wees. Ek is ook verkies tot die Huiskomittee, waarvan ek die portefeuljes van Kagiso(kos) en Berco(skoonmaakdienste) beklee. Ek dien ook as assistent-HK vir Instandhouding.
Ek wil ook net dankie sê dat u Goldfields oorweeg as jou nuwe huis weg van die huis. 
Goldfields is sekerlik een van dié mooiste koshuise op Stellenbosch met sy eie unieke karakter en geskiedenis. Wat ons koshuis so uniek en anders maak is juis die feit dat daar nie lang, donker, morbiede gange is soos by meeste ander koshuise nie. Hier is losstaande blokke met vier dubbel en vier enkelkamers per blok. Elke vloer het ook sy eie kombuisie en sitkamer met stoele en ’n tafel wat gebruik kan word as bymekaarkomplek, of om sommer in groepsverband te swot.

Dit het onder my aandag gekom dat u so ’n paar vrae het aangaande die alledaagse lewe hier by Goldfields. Graag gee ek so ’n bietjie agtergrond:
· Wasgeriewe:

Goldfields beskik oor goeie wasgeriewe waar u as student u eie wasgoed was. Daar word natuurllik automatiese wasmasjiene verskaf en tuimeldroeërs. Beide hierdie geriewe werk met die kaartstelsel. Reeds vroeg in die nuwe jaar kan u ’n kwota laai by Admin A. Elke keer as jy wil was of u klere wil droogmaak, trek eenvoudig slegs u studentekaart deur die kaartleser wat langs die masjien geinstalleer is. U hoef dus nie elke keer kontant te betaal nie. 
· Skoonmaakdienste:

Die maatskappy wat deur die US aangestel is om ons koshuis skoon te maak is Berco. Hulle verrig daagliks ’n essensiële taak en sorg dat Goldfields altyd skoon en netjies is. Die lekkerte van die stelsel is, dat jy eens jou eie kamer hoef skoon te maak nie. Alles word vir jou gedoen. U kamer word twee keer per week skoongemaak, op verskillende dae afhangende van die blok waarin u woon. Laasgenoemde sluit in die uitvee en was van die kamervloer, die afstof van die meubels en die leegmaak van u kamerdrom. Verder word die badkamers en leefares ook op ’n daaglikse basis deur die skoonmakers skoongemaak.
· Kosvoorsiening:
Op kampus is daar twee voedselvoorsieners naamlik Fedics en Kagiso. By Goldfields word ons kos voorsien deur Kagiso. Hulle voorsien drie maaltye per dag. Daar is vasgestelde spyskaarte vir elke dag en u moet twee dae vooruit vir ’n spesifieke maaltyd boek. Die bestelling geskied ook elektronies deur middel van die internet, of op die rekenaar by die eetsaal. Daar sal ook tydens die verwelkomingsprogram aan u verduidelik word hoe om ’n koskota te laai en hoe om die bestellings te plaas.
Kagiso voorsien ook lekker kos aan vegetariërs en aan diegene wat weens hul geloofsoortuiging nie vark eet nie. Afgesien van die gewone maaltye word daar ook op spesiale bestelling pizzas, burgers en gesondheids-pakkette aangebied. Die etensure is soos volg:

Maandag tot Vrydag:

Ontbyt:
07:20 - 08:15

Middagete:
12:30 - 13:30

Aandete:
17:45 - 18:30

	
	Saterdag:
	Sondag:

	Ontbyt:
	08:00 – 08:30
	08:30 – 09:00

	Middagete:
	12:30 – 13:00
	12:15 – 12:45

	Aandete:
	17:30 – 18:00
	17:15 – 17:45


· Instandhouding:

Die afdeling Instandhouding, sorg dat ons blokke heel bly en dat alles in ’n werkende toestand is. So, sou jou kamerlig breek, of jou deurslot sukkel so ’n bietjie word personeel van Instandhouding uitgestuur om na jou probleme om te sien en dit te kom regmaak.

· Ontspanning:

Wat ontspanning betref, bied Goldfields heelwat. Daar is twee tennisbane wat die eiendom van die koshuis is en ’n groot sportveld agter ons vir verskeie sportsoorte. Die Metlife sentrum, bied ook ’n tafeltennistafel, twee TV kamers waarvan die een met M-net toegerus is, en ’n koeranthoek waar u na hartelus Die Burger of The Argus kan lees. 
· Pos:

Aan die begin van elke jaar word daar aan elke inwoner ’n posbus verskaf vir die loop van die jaar. Vervolgens kan u persoonlike pos by Goldfields afgelewer word en in u posbus gegooi word. Ook hierdie word deur die HK van Pos hanteer.
· Snoepie:

Die nuwe HK is besig om die snoepwinkel uit te kontrakteer. Ons hoop om vir volgende jaar weer ’n snoepwinkel te hê.

Daar is werklik ’n span mense wat Goldfields van krag tot krag wil laat gaan. Hier sluit ek is ons KDB Erna Deyzel, ons entoesiastiese Inwonende hoof Mnr. Ben Nel en sy gesin, myself Nico en die res van die HK. Dit sal regtig ’n voorreg wees om u as ’n Goldie te hê. Ek hoop dat die bogenoemde darem meer lig werk op u vrae oor Goldfields. Dis werklik ’n lekker koshuis, dié soort plek waar u nuwe vriende kan maak, maar ter selfde tyd ook u eerste tree kan gee in die grootmenswêreld. 

